
Aktuelnosti 

1. Anonimna pisma 
2. Organi mz-a 
3. Krađa izbornih glasova 

4. TV SMART debata 
5. Dan općine Tešanj – 09. 

spetembar 
 
Ukoliko želite da se prijavite za 
primanje ovog biltena možete to  
učiniti tako što ćete poslati  e-mail na 
sljedeću adresu: 
fuad.sisic@opcina-tesanj.ba             
Molimo vas da ovaj elektronski bilten 
proslijedite svim zainteresiranim u 
našoj općini. 
Ukoliko želite da objavite neke od 
vaših novosti, iskoristite elektronski 
bilten općinskog načelnika, koji je brz, 
efikasan i besplatan način 
komuniciranja sa javnošću.  
Sa zadovoljstvom očekujem vaše 
komentare, sugestije i primjedbe. 
 
 

Molim da ne prinatate ovaj 
sadržaj. Za svaki nepotrebno 
odštampan papir mora se bez 
potrebe oboriti drvo koje raste! 

 

 
 

 
 

 
 

 

ANONIMNA PISMA 
 

Zavist i licemjerstvo!? 
 

Kako se približavaju opći izbori sve je više anonimnih pisama 

koje Općinski načelnik u Tešnju prima na ruke. U tim 

pismima se nalaze svakojake optužbe na određene pojedince i 

te optužbe su uglavnom neosnovane, paušalne, sa očiglednim 

emotivnim nabojem netrepeljivosti prema nekome ili nečemu. 

Općina Tešanj je uspostavila CALL CENTAR 72, praktičan 

alat za podršku građanima kako bi na jednoj fer i korisnoj 

ravni za zajednicu građani dobili priliku da sudjeluju u 

otklanjanju slabosti. Na žalost, umjesto davanja doprinosa 

pojedinci su opredjelili ostati anonimni, i iznositi optužbe 

riječnikom zavisti i mržnje koji ne doprinosi nikakvoj koristi. 

Samo oduzima vrijeme institucijama kojima se takva pisma 

dostavljaju. Razmišljam o tome da takva pisma odmahs tavim 

u korpu za smeće, bez čitanja, jer im je tamo mjesto. 

 

ORGANI MZ-a 
 

Mjesna uprava ili poligon za stranačku borbu? 
 

Uloga mjesne samouprave već duže vrijeme postaje poligon 

za stranačka ili personalna razračunavanja, a pri tome se 

politička ili osobna volja nekog od sudionika smatra konačnim 

sudom. Iako ovakva ponašanja nisu većinska, itekako su 

značajna kao primjer loše prakse koje se treba čim prije svaka 

politička stranka oslobađati. 

Epilog tih razračunavanja je u pravilu teret za lokalnu 

općinsku vlast, i usložnjavanje ionako krhkih odnosa na ovom 

nivou. Ovo nas dalje dovodi u stanje u kome je važnija 

pozicija predsjednika savjeta mz-e od pozicije općinskog 

načelnika, a predsjednik skupštine mz-e preuzima operativnu 

ulogu seoskog lidera. Apsurdi idu tako daleko da ima 
aktuelnih sudionika koji skuštinu mz-e nazivaju zakonodavnim  

organom. Nedostatak elementarnih znanja, ali i uvažavanja i 

poštivanja reda u odnosima, vodi anarhiji najnižih ćelija 

društveno-političke strukture. Kada znamo kako državna vlast 

(ne) funkcioniše, prije svega jer je previše onih koji ne žele da 

državna vlast funkcioniše, postavlja se pitanje kako će naše 

društvo jačati? 

Organizirano društvo počiva na zakonima i redu. Nepoštivanje 

zakona vodi anarhiji. Mi se susrećemo sa otvorenim pozivima na 

kršenje zakona od onih koji su u vlasti do onih koji se za nju 

bore. Prvi korak da se to izmijeni jeste priznanje da to nije 

dobro. Napraviti prekršaj je ljudski prihvatljivo i razumljivo, ali 

opravdati učinjeni prekršaj i afirmisati ga kao pravilo ponašanja 

je neodgovorno i društveno štetno. 

KRAĐA IZBORNIH GLASOVA 
 

Glasanje nakon glasanja!? 
 
Javna tajna je da tokom izbornog procesa postoje manjkavosti 

kojima se progleda kroz prste. Otvoreno se priča o tome kako 

nakon zatvaranja biračkih mjesta dolazi do dogovora unutar 

nekih biračkih odbora pa se nakon razdvanja listova po 

strankama uzima olovka u ruku i zaokružuju lokalni favoriti. 

Dešavaju se velika pomjeranja na listama, tako da neki kandidati 

dobiju mnogo više glasova po zatvaranju biračkih mjesta nego 

dok su ona otvorena. 

Sudinici pričaju o tome, ako ne odmah onda nakon nekog 

vremena, kada su iz ovih ili onih razloga razočarani, ili kada 

sami dođu do toga kako to nije u redu. Prvo, to je nezakonita 

radnja, zapriječena kao krivično djelo kaznom zatvora. Drugo, 

lijepo ja kada nekome pomognete ako nije na štetu drugoga, ali 

ovdje svaki zaokruženi glas nakon zatvaranja birališta za bilo 

koga sa liste jeste glas protiv nekoga ko je već bio ispred toga na 

listi. Nekom se time oduzima njegovo pravo. Kažu da će svako 

svoj hak tražiti na Sudnjem danu ako ne prije, jer ljude možete 

lahko prevariti ali Boga ne možete. 

Oni koji ovaj pristup podržavaju tvrde kako to rade i drugi, pa bi 

to trebalo biti opravdanje za svakoga. Ako bi to bilo prihvatljivo, 

onda bi i bilo koja krađa nekog lopova bila opravdanje za krađu 

bilo koga!? Jasno je da to ne može biti opravdanje, i jasno je da 

je svaka krađa samo lopovluk. Ne može cilj opravdati svako 

sredstvo, odgovorni ljudi znaju granice i koriste samo 

dozovljena sredstva. Nemam iluzija da će ovaj tekst spriječiti 

one koji će i na izborima pred nama uzeti “olovku u svoje ruke”, 

a to pravdati borbom da naši tešanjski kandidati budu ispred 

zeničkih, maglajskih, kakanjskih jer i oni će to raditi, ali ako 

makar potakne na razmišljanje, i to je važno. 

TV SMART DEBATA 
 

Optužbe na Općinskog načelnika i administraciju 
 

Na TV SMART, u debatnoj emisiji IZBORI 2010, emitovanoj 

04.09.2010. godine u 21,00 iako se voditelj trudio vratiti neke 

sudionike temi: Kapitalni projekti i strateški razvoj, bila je to 

očigledno nemoguća misija. Umjesto da slušamo i gledamo o 

tome šta je ko obećao prije četiri godine, gdje smo danas s 

tim, šta su prioriteti u naredne četiri godine i kako ih 

realizirati, slušali smo i gledali sijaset međusobnih optužbi ali 

i optužbi na Općinskog načelnika i lokalnu adminsitraciju. 

U tome je ovoga puta prednjačio Predsjednik Stranke za BiH, 

i to samo po sebi niti je problem, niti je novo kao što, na 

žalost, nije novo ni saznanje da se iznose neistine i podvale 

koje nemaju opravdanja ma koliko eventualno glasova bi 

moglo stići na njegov glasački listić po tom osnovu. 

Neke od izjava Predsjednika OO Stranke za BiH: 

“Ja sam bio kod Načelnika i kazao sam mu da su prioriteti 

vodovod i kanalizacija, ali odgovora ni do danas nema...” 

NETAČNO! 

Predsjednik OO Stranke za BiH nikada to nije kazao 

Općinskom načelniku, naprotiv na izjave Općinskog načelnika 

o općinskim prioritetima (pri posjeti Premijera Mujezinovića, 

Predsjednik OO Stranke za BiH prisutan na sastanku kao 

Ministar u VladiFBiH je u prisustvu većeg broja prisutnih 

kazao da stoji iza svega što je Općinski načelnik izložio i daje 

podršku. Bila je to deklarativna podrška, jer sve što je poslije 

činio je bilo otežati rad i djelovanje Općinskog načelnika). 

Ali kako Predsjednik OO Stranke za BiH zaboravlja, 

namjerno ili ne, onda pravi konstrukcije koje bi u očima 

javnosti mogle podržati njegovu kandidaturu za novi 

mandat. LOŠE! 
Druga izjava: 

“Općinski načelnik i općinska administracija nisu u stanju 

potrošiti ono sredstava što obezbjedimo.” 

DJELIMIČNO TAČNO! 

 

Prvo, tačno je da Općinski načelnik i općinska administracija 

nisu u stanju potoršiti ono što Predsjednik OO Stranke za BiH 

obezbjedi jer se NIŠTA ne može potrošiti. Predsjednik OO 

Stranke za BiH nije obezbjedio ni jednu KM, ali jeste 

napravio pometnju, usporio i ugrozio implementaciju 

budžetskih sredstava neovlaštenim uplitanjem.  

Općinski načelnik i općinska administracija su veoma efikasni 

u aktivnostima iz svoje nadležnosti. To dokazuje činjenica da 

smo listu općinskih projekata u 2009. godini kao i onu u 2010. 

godini realizovali u cjelosti i u kratkom roku. Ostali su u 

kašnjenju samo projekti koji nisu bili spremni od strane nekih 

mjesnih zajednica. Utrošak budžetskih sredstava sa viših nivoa 

vlasti u pravilu se vodi sa tih nivoa, a općinska administracija je 

samo tehnički suport. To što Predsjednik OO Stranke za BiH to 

ne poznaje, nakon neprekidnog sudjelovanja u vlasti od 1996. 

godine, ili neće da poznaje, govori o njemu a ne o općinskoj 

administraciji. Općinski načelnik je sa administracijom uveo 

jedinstvenu elektronsku bazu podataka o svim projektima sa 

područja općine Tešanj u kojoj se nalaze svi potrebni podaci o 

statusu projekta, kao i podaci za njihovu implementaciju. Takvu 

bazu podatak nema nijedna druga općina u Bosni i Hercegovini. 

Ali šta to znači za kandidovanje i implementaciju projekata neki 

očigledno ne razumiju. LOŠE! 

 

9. septembar – Dan pobjede nad 

fašizmom 

 

Općina Tešanj je 09. septembra 1944. 

godine oslobođena od nacističkih vojnika, 

pa mi ove godine obilježavamo 66 godina 

tog historijskog datuma. Ljudi koji ovdje 

žive potvrđuju kontinuitet ispravnog 

odnosa prema sebi i drugima, znaju 

razlikovati dobro i zlo, i znaju se zlu 

oduprijeti. 

Upućujem čestitke živima povodom ovog 

slavnog datuma naše prošlosti, a s tugom i 

ponosom se sjećam onih koji su dali svoje 

živote u odbrani ovog prostora. 

 

 

 

 

 

 

 

ISKRENE ČESTITKE ZA 
DAN OPĆINE 

TEŠANJ 
09. SEPTEMBAR  

 
BAJRAM ŠERIF 

MUBAREK 

OLSUN! 
 

 

 
 

 

 

 

 

 

 

tešanj 

je meni 

jedna vrlovrlo mala scena 

mes cijele jedne bosne 

haiku grad levhali veduta 

brand za neki veći i ljepši svijet 

i za bolju i duševniju mekšu 

okolicu… 

Tahir Mujičić 

 

 Općinski načelnik 

Fuad Šišić 

 


